                                         ԱՄՓՈՓԱԹԵՐԹ
«Հայաստանի Հանրապետության կառավարության 2014 թվականի հուլիսի 3-ի N 712-Ն և Հայաստանի Հանրապետության կառավարության 2014 թվականի հուլիսի 3-ի N 710-Ն որոշումների մեջ փոփոխություններ կատարելու մասին» ՀՀ կառավարության որոշման նախագծի ընդունման վերաբերյալ ստացված դիտողությունների և առաջարկությունների

	1.   ՀՀ ֆինանսների նախարարություն
	07․04․2024

	
	01/11-1/6609-2024

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2014 թվականի հուլիսի 3-ի N 712-Ն և Հայաստանի Հանրապետության կառավարության 2014 թվականի հուլիսի 3-ի N 710-Ն որոշումների մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.

Նախագծով նախատեսվում է ՀՀ ներքին գործերի նախարարության ոստիկանության պարեկային ծառայության կազմում ստեղծված նոր ստորաբաժանումներում ընդգրկված մի շարք պաշտոնների համար նախատեսել հավելումներ՝ պայմանավորված ծառայության առանձնահատկություններով: Համաձայն կից ներկայացված հիմնավորման՝ Նախագծի ընդունումը կհանգեցնի տարեկան շուրջ 417.0 մլն դրամ լրացուցիչ ֆինանսական միջոցների հատկացման անհրաժեշտության, սակայն ֆինանսական գնահատականի վերաբերյալ հաշվարկները ներկայացված չեն:

Նախագծի 1-ին կետի 2-րդ ենթակետով առաջարկվում է ՀՀ կառավարության 2014 թվականի հուլիսի 3-ի N 712-Ն որոշման 8-րդ հավելվածի «Ը» բաժնի 15-րդ կետը շարադրել նոր խմբագրությամբ, սակայն ներկայացված չեն պարզաբանումներ նշված կետի  5, 7, 12, 13, 15 և 16 ենթակետերում առաջարկվող նոր ամսական հավելումների չափերի սահմանման սկզբունքների վերաբերյալ։

Միաժամանակ, հաշվի առնելով, որ գրությամբ ներկայացված հիմնավորման համաձայն՝ Նախագծի ընդունումը պայմանավորված է պարեկային ծառայության կազմավորման գործընթացի շրջանակներում նոր ստորաբաժանումների և պաշտոնների ստեղծմամբ, ինչը հանգեցնելու է պետական բյուջեից լրացուցիչ ծախսերի կատարման՝ նպատակահարմար ենք գտնում բարձրացված հարցը քննարկել ՀՀ ներքին գործերի նախարարության ֆունկցիոնալ գործառույթների օպտիմալացման, մարդկային, նյութական և ֆինանսական ռեսուրսների օգտագործման արդյունավետության բարձրացման համատեքստում։

	Ընդունվել է
Նախագծի 1-ին կետի 2-րդ ենթակետով առաջարկվող՝ ՀՀ կառավարության 2014 թվականի հուլիսի 3-ի N 712-Ն որոշման 8-րդ հավելվածի «Ը» բաժնի նոր շարադրվող 15-րդ կետի 5, 7, 12, 13, 15 և 16  (ներկայիս 3, 5, 10, 11, 13 և 14) ենթակետերում առաջարկվող նոր ամսական հավելումների չափերը հաշվարկված են` պահպանելով Որոշման 8-րդ հավելվածի «Ը» բաժնի 15-րդ կետում սահմանված պաշտոններին համապատասխան հավելման չափերի միջև համամասնությունները։
                            Չի ընդունվել

ՀՀ ներքին գործերի նախարարության կառուցվածքային փոփոխությունները դեռ շարունակվում են և ներկայումս տնտեսված և ազատ միջոցներ չկան։



	2. ՀՀ արդարադատության նախարարություն
	02․05․2024

	
	/27․1/16927-2024

	«Հայաստանի Հանրապետության կառավարության 2014 թվականի հուլիսի 3-ի N 712-Ն և Հայաստանի Հանրապետության կառավարության 2014 թվականի հուլիսի 3-ի N 710-Ն որոշումների մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետով նոր խմբագրությամբ շարադրվող «Ը» բաժնի 15-րդ կետի 2-րդ ենթակետում անհրաժեշտ է հստակեցնել «ինքը» ձևակերպումը: 
Միաժամանակ անհրաժեշտ է վերանայել նաև ենթակետերի համարակալումները, մասնավորապես 18 թիվը կրկնվում է:

	Չի ընդունվել 

«Հայաստանի Հանրապետության կառավարության 2014 թվականի հուլիսի 3-ի N 712-Ն և Հայաստանի Հանրապետության կառավարության 2014 թվականի հուլիսի 3-ի N 710-Ն որոշումների մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետի 2-րդ ենթակետով նոր խմբագրությամբ շարադրվող «Ը» բաժնի 15-րդ կետի 1-ին ենթակետում «ինքը» ձևակերպումը բխում է Հայաստանի Հանրապետության ներքին գործերի նախարարի 2023 թվականի դեկտեմբերի 28-ի «Հայաստանի Հանրապետության ներքին գործերի նախարարության ոստիկանության պաշտոնների առանձին խմբերում ընդգրկվող հիմնական պաշտոնների և դրանց հավասարեցված պաշտոնների  անվանացանկը սահմանելու մասին» թիվ 2481-Ա հրամանի 1-ին կետով սահմանված Հայաստանի Հանրապետության ներքին գործերի նախարարության ոստիկանության պաշտոնների առանձին խմբերում ընդգրկվող հիմանական պաշտոնների և դրանց հավասարեցված պաշտոնների անվանացանկից։
                           Ընդունվել է



	3. ՀՀ վարչապետի աշխատակազմի քաղաքացիական ծառայության գրասենյակ
	20․05․2024

	
	02/11․2/17736-2024

	1․ Նախագծի 1-ին կետի 2-րդ ենթակետով նոր խմբագրությամբ շարադրվող` Կառավարության 2014 թվականի հուլիսի 3-ի N 712-Ն որոշման (այսուհետ՝ Որոշում) N 8 հավելվածի «Ը» բաժնի 15-րդ կետի 1-3-րդ ենթակետերում ներառված են պետի տեղակալների պաշտոնները, այդ թվում՝ ծառայության գծով տեղակալի և մոնիթորինգի և քրեաբանական վերլուծության վարչության պետի պաշտոնները, որոնց համար սահմանված են հավելումների հավասար չափեր։ Առաջարկում ենք պետի տեղակալի համար հավելումները սահմանել մեկ տողով՝ նախատեսելով պաշտոնների ամբողջական անվանումները։ 
2․ Պետք է նշել նաև, որ 2-րդ կետով նախատեսված պաշտոնի անվանումը (Պետի տեղակալ, ինքը և մոնիթորինգի և քրեաբանական վերլուծության վարչության պետ) չի համապատասխանում նորմատիվաիրավական լեզվին։

3․ Նախագծի հիմնավորման մեջ պարզաբանված չեն նոր պաշտոնների (5-րդ, 7-րդ, 12-րդ, 13-րդ, 15-րդ, 16-րդ ենթակետերով սահմանվող պաշտոններ)  համար սահմանվող հավելումների չափերի որոշման սկզբունքը, ինչպես նաև ծառայողների համար համաչափ վարձատրություն սահմանելու մոտեցումները։
4․ Միաժամանակ առաջարկում ենք քննարկել Որոշմամբ համապատասխան պաշտոնների համար հավելումների սահմանման առավել ճկուն կարգավորումներ նախատեսելու հնարավորությունը, որը կնվազեցնի կառուցվածքային փոփոխություններով պայմանավորված՝ Որոշման մեջ փոփոխություններ կատարելու անհրաժեշտությունը, ինչպես նաև ծառայողներին հավելումներ չվճարելու դեպքերը։

5․ Ինչ վերաբերում է Նախագծի 2-րդ կետով Կառավարության 2014 թվականի հուլիսի 3-ի N 710-Ն որոշման մեջ նախատեսվող լրացմանը, ապա տեղեկացնում ենք, որ Կառավարության 2014 թվականի հուլիսի 4-ի N 710-Ն որոշման (այսուհետ՝ նաև 710-Ն որոշում) 2-րդ կետի 1-ին ենթակետով սահմանված է, որ 710-Ն որոշմամբ նախատեսված լրավճարները ներառում են մինչև 2014 թվականի հուլիսի 1-ը Հայաստանի Հանրապետության պաշտպանության նախարարության, Հայաստանի Հանրապետության արդարադատության նախարարության, Հայաստանի Հանրապետության կառավարությանն առընթեր Հայաստանի Հանրապետության ոստիկանության, Հայաստանի Հանրապետության կառավարությանն առընթեր ազգային անվտանգության ծառայության համակարգերում և Հայաստանի Հանրապետության պետական պահպանության ծառայությունում հաշվարկված ամսական լրավճարների, միանվագ դրամական օգնությունների և արձակուրդային վճարների հանրագումարը 710-Ն որոշման N 8 հավելվածի 2-րդ կետով սահմանված կարգով: Հետևաբար Նախագծի 2-րդ կետով առաջարկվող փոփոխության ընդունման դեպքում իրավական ակտը չի արտահայտի 2014 թվականի հուլիսի 1-ի դրությամբ Հայաստանի Հանրապետության ոստիկանությունում համապատասխան պաշտոնների համար հաշվարկված աշխատավարձերի (ամսական լրավճարների, միանվագ դրամական օգնությունների և արձակուրդային վճարների հանրագումարը) չափերը։


	Ընդունվել է
Չի ընդունվել


«Հայաստանի Հանրապետության կառավարության 2014 թվականի հուլիսի 3-ի N 712-Ն և Հայաստանի Հանրապետության կառավարության 2014 թվականի հուլիսի 3-ի N 710-Ն որոշումների մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետի 2-րդ ենթակետով նոր խմբագրությամբ շարադրվող «Ը» բաժնի 15-րդ կետի 1-ին ենթակետում «ինքը» ձևակերպումը բխում է Հայաստանի Հանրապետության ներքին գործերի նախարարի 2023 թվականի դեկտեմբերի 28-ի «Հայաստանի Հանրապետության ներքին գործերի նախարարության ոստիկանության պաշտոնների առանձին խմբերում ընդգրկվող հիմնական պաշտոնների և դրանց հավասարեցված պաշտոնների  անվանացանկը սահմանելու մասին» թիվ 2481-Ա հրամանի 1-ին կետով սահմանված Հայաստանի Հանրապետության ներքին գործերի նախարարության ոստիկանության պաշտոնների առանձին խմբերում ընդգրկվող հիմանական պաշտոնների և դրանց հավասարեցված պաշտոնների անվանացանկից։

Չի ընդունվել

Նախագծի հիմնավորման մեջ նշված է, որ Նախագծի 1-ին կետի 2-րդ ենթակետով առաջարկվող՝ ՀՀ կառավարության 2014 թվականի հուլիսի 3-ի N 712-Ն որոշման 8-րդ հավելվածի «Ը» բաժնի նոր շարադրվող 15-րդ կետի 5, 7, 12, 13, 15 և 16  (ներկայիս 3, 5, 10, 11, 13 և 14) ենթակետերում առաջարկվող նոր ամսական հավելումների չափերը հաշվարկված են՝ պահպանելով գործող որոշման 8-րդ հավելվածի «Ը» բաժնի 15-րդ կետում սահմանված պաշտոններին համապատասխան հավելման չափերի միջև համամասնությունները։ Այսինքն, նախագծի նպատակը նույն ստորաբաժանման վարչակազմում գրեթե նույնական գործառույթ իրականացնող ծառայողների համար հավասարաչափ վարձատրություն սահմանելն է։
Ընդունվել է

Վարչակազմի ստորաբաժանումների անվանումները հանվել են գործող որոշումից, ինչը հետագայում հնարավորություն կտա կառուցվածքային փոփոխություններով պայմանավորված՝ ձեռնպահ մնալ Որոշման մեջ փոփոխություններ կատարելուց։


Չի ընդունվել

Պարեկային ծառայությունը ներդրվել է 2020 թվականին և դրանով է պայմանավորված Հայաստանի Հանրապետության կառավարության 2014 թվականի հուլիսի 3-ի N 710-Ն որոշման մեջ 2021 թվականին կատարված լրացումը, իսկ ներկայումս կատարվող փոփոխությունների նպատակն է արդեն իսկ Պարեկային ծառայության կազմում գոյություն չունեցող ստորաբաժանումների անվանումները հանել գործող որոշումից։ 

	4. ՀՀ վարչապետի աշխատակազմի կադրերի և անձնակազմի կառավարման վարչություն

	Նախագծի 1-ին կետի 2-րդ ենթակետով նոր խմբագրությամբ շարադրվող` Կառավարության 2014 թվականի հուլիսի 3-ի N 712-Ն որոշման N 8 հավելվածի «Ը» բաժնի 15-րդ կետի 2-րդ ենթակետով նախատեսված է պետի տեղակալի և մոնիթորինգի և քրեաբանական վերլուծության վարչության պետի պաշտոնները, մինչդեռ, հարկ է նշել, որ Ոստիկանության պետի 2020 թվականի  «Հայաստանի Հանրապետության ոստիկանության պարեկային ծառայության կանոնադրությունը հաստատելու մասին» թիվ 25-Լ հրամանի 1-ին կետով հաստատված հավելվածի  «ՊԱՐԵԿԱՅԻՆ ԾԱՌԱՅՈՒԹՅԱՆ ԿԱՌՈՒՑՎԱԾՔԸ» վերտառությամբ 3-րդ բաժնում «մոնիթորինգի և քրեաբանական վերլուծության վարչություն» անվանմամբ ստորաբաժանում առկա չէ:


	Ընդունվել է
 Ոստիկանության պետի 2020 թվականի  «Հայաստանի Հանրապետության ոստիկանության պարեկային ծառայության կանոնադրությունը հաստատելու մասին» թիվ 25-Լ հրամանում կատարվել է համապատասխան փոփոխություն։


